
Lamihyâ Amâ chè chintre amâ
K'on chi dzouno, k'on chi viyo,
Fâ tan bon chè chintre amâ.
D'on amihyâ chan è chinpyo,
Ti le dzoua rènovalâ.

On 'infan k'èthrin cha dona,
Din chè bré ko on trèjouâ,
Ou pye prèvon de chen'ârma,
f rèchin chi l'amihyâ.

On grahyà è cha grahyàja,
L'on de Tôtro amouirà,
Po la ya è de pye baia,
Tràvon ke ch'âmon djêmé prâ.

Po lèj'èpà dza chu l'âdzo,
L'amihyâ l'è le mèyà.
Rinpyêthon le bon d'on yâdzo,
Pê di béjon frejiyà.

Apoyi chu cha krochèta,
Chu l'ban dèvan cha méjon,
L'anhyan âmè chon prin péna,
De l'akutâ on bokon.

Po le dzin k'chon chin korâdzo,
Kotyè chunyo d'amihyà,
Chon chovin l'mèyou rèmêdo,
A to chin ke ne va pâ.

L'pouro achta din chon kâro,
Ke tyitè kotyè j'êrdzin,
De Tarmouna baya de grébo,
Chovin ch'in pâchèri bin.

Din lèj'èptô le malâdo,
Choufrechin, tot'adouba,
Rèyenin Tè lou vejâdzo,
Chon lou bayé de l'amihyâ.

L'amihyâ kothèpâ vouéro,
L'è ôtyè k'no vin dou kà.
Lefô bayiyin è lârdzo,
Pâ n'in ithre avarihyà.

André a Dzojè
a Marc

